
Forlenging av skadefellingsløyve på ulv mellom Dalsfjorden og Sognefjorden 
 
Vi viser til søknad frå beitelaga 29.08.2018 om å forlenge skadefellingsløyvet på ein ulv frå 1. 
september til 30. september. 
 
Etter førre løyve (22.08.2018) gjeldande frå 22. august til 31. august har Statens Naturoppsyn fått 
melding om, og undersøkt, fleire kadaver i det aktuelle skadeområdet. Dokumentasjonen ligg fast, og 
det stadfestar at det er ulv som er skadegjerar i området. På bakgrunn av det store skadepotensialet 
det vil vere i september med hovudsanking og sau både på innmark og utmark, finn Fylkesmannen 
det riktig å forlenge skadefellingsløyvet for september månad. Det er ingen teikn som tyder på at 
ulven har vandra vekk, og frå dei første kadavera vart meldt inn i byrjinga av juli, er det no gått om 
lag to månader. Vi reknar det som sannsynleg at ulven vil halde seg i området framover og faren for 
ytterlegare skade er stor. 
 
Fylkesmannen forlenger med dette skadefellingsløyvet på ein -1- ulv med same vilkår som i løyvet 
datert 22.08.2018, med ei endring av punkt 3: 
 
Punkt 3: Skadefellingsløyvet gjeld i tidsrommet 01. september 2018 kl. 06.00 til 30. september 2018 
kl. 18.00, og gjeld for ein -1- ulv. 
 
Elles gjeld dei same vilkåra som går fram av vårt brev 22.08.2018.  
 
Klagerett 
Partane i saka og andre med klagerett etter forvaltningslova, kan klage over avgjerda innan tre veker 
etter at avgjerda er motteken. Eventuell klage bør grunngjevast og rettast til Miljødirektoratet. 
Klagen skal sendast til Fylkesmannen, som anten kan ta klagen heilt eller delvis til følgje, eller sende 
han til Miljødirektoratet for endeleg avgjerd. 
 
Med helsing 
 

 
Brevet er godkjent elektronisk og har derfor ikkje underskrift. 
   
 
 
 

Nils Erling Yndesdal Hermund Mjelstad 
fylkesmiljøvernsjef  seniorrådgjevar 

